
industria, merkataritza eta turismoaren egoerari buruzko aldizkari elektronikoa
     2008ko uztaila

IKUSPEGI OROKORRA: beheranzko iguripenak

Munduko ekonomiaren ezaugarriak dira oraindik finantza-sistemarekiko konfiantzarik eza eta likideziarik eza. Horrez gain, inflazioari dagokionez, petrolioaren 
etengabeko garestitzea azpimarratu behar da; ondorioz, EBZk interes-tasak puntu laurden igo ditu berriro eta % 4,25ean daude orain, azken zazpi urtean 
izan duten mailarik altuenean. Horrek are gehiago murriztu du erosahalmena, eta kontsumo pribatua jaitsi egin da. Horren guztiaren ondorioz, munduko 
potentzia handien hazkunde-iguripenak ez dira oso handiak.

0

INDUSTRIA: bilakaera irregularra, baina hazkundeari eusteko gaitasuna duela sinetsita

Industria-ekoizpenaren indizeak zifra txarra eman du martxoan, apirilean gogor suspertu da, eta maiatzean berriro ere datu txarra izan du. Estatuarena baino 
ibilbide maila altuagoa izan du; gorabehera handiak ditu, baina etorkizunean egonkortzea espero daiteke, industriarako hazkunde leunari eutsiz. Hala ere, 
maiatzeko adierazle batzuk (PMI eta IFO inkesta) ikusita, Frantzian eta Alemanian goranzko joera horrek jarraituko ote duen zalantzak daude.

TSW bidez aintzatetsitako ziklo-joeraren hazkundean oinarritutako urteko tasak Euskadi 2008ko maiatza (gainerako apirila) Iturria: www.economiavasca.net

EUSKADIKO EKONOMIA: moteldu egin da, baina ingurukoak baino gehiago hazi da

2008ko lehenengo hiruhilekoan berretsi egin da ekonomiaren desazelerazioa eta hazkunde-iguripen baxua; urtearteko BPG % 3,1ekoa da, aurreko hiruhilekoan 
baino bost hamarren txikiagoa. Hala ere, hazkunde-tasa hori Espainiako ekonomiak (% 2,7) Euro Guneak eta Estatu Batuek lortutakoa baino handiagoa 
da.
Ekoizpen-sektoreak kontuan hartuta, industria 2007ko azkeneko hiruhilekoan baino lau hamarren gutxiago hazi da, eta urtearteko % 1,9ko tasa hartu du. 
Maila hori ez zuen 2003az geroztik eduki. Zerbitzuen sektoreak, % 3,6ra bitarte sei hamarren jaitsi diren arren, hazkunde egonkorrari eutsi dio.

Industriarekiko konfiantzaren adierazleak –Euskal Ganbarek egiten dituztenak– urtearen hasiera onaren ostean, bigarren bihilekoan berriro ere balio 
negatiboetara jo dutela egiaztatzen du. Joera horretan eragiten dute bereziki eskaera-zorroak murriztu izanak, stock-maila altu samarrak eta ekoizpenaren 
hazkunde-iguripenek.

Industria-prezioak erabat garestitu dira Espainian, eta urtearteko tasa % 7,9ra iritsi da; EAEn aldiz, apirilean baino % 1,4 gehiago izan da, beraz, urtearteko 
tasa % 5,1ean geratu da.

MERKATARITZA: jaitsierak urte hasieran

Merkataritzaren sektoreak salmenta gutxiagorekin hasi zuen urtea.

Txikizkako eta handizkako merkataritzaren salmentak jaitsi egin dira; hala ere, jaitsiera ez da, berez, hain nabarmena prezioak garestitu egin direlako.

Txikizkako merkataritzaren salmentak atzera egiten ari dira apur bat. Txikizkako Merkataritza Espezializatuko konfiantza-adierazleak beheranzko joerari eutsi 
dio.

Azpisektoreak kontuan hartuta, merkataritza tradizionalak edo espezializatuak espezializatu gabeak baino gutxiago jo du behera.

TURISMOA: hazkunde-tasa leunagoa 

Lehenengo bost hilabeteetan metatutako datuak kontuan hartuta, sarrerak 2007ko mailan daude gutxi gorabehera. Gauza bera gertatzen da ostatu-gauekin. 
2008ko lehenengo bost hilabeteetan metatutako datuaren arabera, bisitarien kopurua, guztira, 765.072koa da, hau da 2007ko aldi berean baino % 0,8 
gutxiago.

ENERGIA: petrolioaren prezioak gora egiten jarraitzen du

EAEko industriaren kontsumo elektrikoak hazkunde leuna izan du lehenengo hiruhilekoan: % 0,4 handitu da elektrizitate eskaera, eta % 2,2 erregaiarena. 
Energiaren prezioek gora egiten jarraitzen dute, petrolioaren prezioaren gorakadak bultzatuta: urtarrilean 90 dolar balio zuen upelak, eta ekainean 140; horren 
ondorioz, gainerako energien prezioek ere gora egiten dute. A gasolioaren prezioa ere aldatu da aldi horretan: litroko 106 zentimotik 129 zentimora.

Hiruhileko honetan azpimarratu behar da tentsio altuko tarifak izango dituen azkenekoa dela, uztailaren 1ean desagertu egingo dira-eta (kontsumitzaile 
handietarako G4 izan ezik, hori 6 hilabetez luzatuko baita). Beraz, industria gehienek elektrizitate-merkatu liberalizaturako aldaketa egin behar dute. Kontsumo 
elektrikoaren hazkuntza % 1,4koa izan da; sektoreen arabera, siderurgikoa % 2,5 hazi da, makina eta eraldatu metalikoena % 0,1; paperaren eta gai kimiko 
eta petrokimikoen sektoreek, aldiz, kontsumoa jaitsi egin dute: % 9 eta % 2,6 hurrenez hurren.

Ostatu-gauei dagokienez, urtarriletik maiatzera bitarte, Euskadin metatutako datua 1.399.777koa izan da, % 0,8 gutxiago. Estatutik etorritako turisten ostatu-
gauak % 2,1 jaitsi dira; atzerritarrenak, aldiz, % 2,3 igo dira.

Plazen okupazioa jaitsi egin da Euskadin, 2007ko apirileko % 49,64tik aurtengo apirileko % 41,38ra, baina maiatzean % 47ra iristea lortu da. Estatuan ere 
antzeko joera dago, iazko apirilean % 55,75 zen eta aurten % 49,21, eta maiatzean ia % 53ra iritsi da.

2008ko 1. HIRUHILEKOA
AURREKO URTEKO 

HIRUHILEKO 
BERDINAREKIKO ALDAKETA

% 5,30

AURREKO URTEKO 
HIRUHILEKO 

BERDINAREKIKO ALDAKETA

AURREKO 
HIRUHILEKOAREKIKO 

ALDAKETA

HIRUHILEKO 
BALIOANEURRIAK

EUSKADIKO ENERGIA-KONTSUMOA

Energia elektrikoa – Guztizko eskaera 

Energia elektrikoa – Zerbitzuak

Energia elektrikoa – Etxekoa

Energia elektrikoa – Guztizkoa industrian

Energia elektrikoa – Burdingintza eta galdaketa

Energia elektrikoa – Makinak eta metal-transf. 

Energia elektrikoa - Papera

Energia elektrikoa – Indus. kimikoa eta petrokimikoa

6 SOZIETATEEN ERAKETA: enpresa gutxiago sortu da

Euskal enpresa-buruen ekimena kaltetu egin du ekonomiaren dinamismoa txikiago izateak.

Horrela, bada, 2008ko lehenengo hiruhilekoan EAEn 1.243 sozietate sortu dira guztira, 154 milioi euroko kapitalarekin. Zifra horiek erakusten dutenez, 
2007ko aldi berean baino 758 sozietate gutxiago dira, hots, kapitalean 243 milioi gutxiago. Sektoreak kontuan hartuta, zerbitzuen sektorean sortu dira 
(oraingoan ere) sozietate gehien (guztizkoaren % 73,3); industriari % 11,7 dagokio, eta eraikuntzari % 14,5.

7 NAZIOARTEKOTZEA: inportazioen hazkunde handiagoa

Energetikoak ez diren produktuen esportazioen urtearteko hazkuntza % 3,1ekoa izan da 2008ko lehenengo hiruhilekoan. Jite bereko inportazioak, aldiz, 
% 7,1 hazi dira, 2007ko lehenengo hiruhilekoko datuen aldean. Urteko lehenengo hiru hilabeteetako saldo ez energetikoa 955,5 milioi eurokoa da.

Fuente: EVE

2008ko lehenengo hiruhilekoan, EAEko atzerriko inbertsio gordinak 7,2 milioi eurokoak izan dira; 2007ko lehenengo aldiari dagozkion ia 14 milioi euroko 
kopurua baino nahiko gutxiago. Inbertsio horren % 53 inguru Italiatik dator, eta metaletarako makina erremintaren fabrikazioaren sektoretik, hain zuzen.

FINANTZA-DATUAK

Denboraldia 20082007

Industrian lan egiten dute herritarrak (BJA) (milaka)	

- Gizonak	

- Emakumeak

Eraikuntzan lan egiten dute herritarrak (BJA) (milaka)	

- Gizonak	

- Emakumeak

Zerbitzuetan lan egiten dute herritarrak (BJA) (milaka)	

- Gizonak	

- Emakumeak

Tasa de paro (%)	

- Gizonak	

- Emakumeak

Langabezia-tasa (%)	

- Gizonak	

- Emakumeak

Gizarte Segurantzako afiliatuak

Pertsona eta hilabete bakoitzeko lan-kostuak (euroak)

Eraikuntzaren indizea

Eskaintza ofiziala (euroak milaka)

Amaitutako babes ofizialeko etxebizitzak

Euskadiko aireportuetako bidaiariak

Kontsumitzailearen konfiantza-adierazlea

KPI

IKT ekipamenduak etxean	

- Ordenagailua (%)	

- Internet (%)

IKT ekipamenduak enpresetan	

- Ordenagailua (%)	

- Posta elektronikoa	

- Internet (%)

* 2006 eta 2007

